©

CITY OF CAPE TOWN
ISIXEKO SASEKAPA
STAD KAAPSTAD

SE JOU SE!
KONSEPSTRATEGIE VIR PADVEILIGHEID (RSS) - GEREELDE VRAE

1. Hoekom is hierdie strategie belangrike

a. 'n Strategie vir padveiligheid bied 'n gekodrdineerde plan om
die hoé padsterftesyfer en beserings oor die metro heen te
verminder.

2. Hoe raak hierdie strategie my?

a. Dit maak ons paaie veiliger vir jou en jou gesin deur ongelukke te
verminder en die wyse waarop mense bestuur, stap, fietsry en
met openbare vervoer reis, te verbeter.

3. Hoe en wanneer gaan die RSS in werking gestel worde Hoe sall
gebiede geprioritiseer word?e

a. Die RSS sal deur middel van 'n infaseringsplan in werking gestel
word met duidelike verantwoordelikhede, tydsraamwerke en
begrotings oor die toepaslike departemente en ander vennote
heen. Gebiede sal geprioritiseer word met behulp van
ongelukdata, risikoprofilering en gelykheidsoorwegings met die
fokus op hoérisikopaaie, grondgebruike en gemeenskappe met
die kwesbaarste padgebruikers. Dit sal deur kort-, medium- en
langtermynprogramme geskied. Voorbeelde van hierdie
programme verskyn in hoofstuk 7 van die konsep-RSS.

4. Hoe sal dit padveiligheid in my omgewing verbeter?

a. Padveiligheid sal verbeter word deur die proaktiewe
vermindering van risiko oor die hele vervoerstelsel heen deur die
ontwerp van veiliger paaie, veiliger snelhede, geteikende
toepassing en datagerigte besluitheming. Deur kwesbare
padgebruikers te prioritiseer en die stelsel te ontwerp om mense
beter te beskerm, is die doel om mettertyd ernstige beserings en
sterftes in alle gemeenskappe regoor die stad te verminder.

5. Wat sé die strategie oor bestuurdergedrag?e

a. Dit erken dat hoewel bestuurders verantwoordelikheid moet
neem, menslike foute onvermybaar is en dat die padstelsel dus
leed moet verminder wanneer foute voorkom. Dit teiken
hoérisikogedrag soos spoed en belemmerde bestuur deur
simmer toepassing, opvoeding en padontwerp wat veiliger
gedrag aanmoedig en ander beskerm.

6. Hoe beskerm die Stad voetgangers en fietsryerse

a. Die RSS prioritiseer voetgangers en fietsryers deur die ontwerp
van veiliger paaie, verkeersmatiging, spoedbestuur en
doelspesifieke infrastruktuur vir stap en fietsry in hoérisikogebiede.

7. Watter regeringsvlak is verantwoordelik vir padveiligheid in Kaapstad?e

a. Padveiligheid is 'n gedeelde verantwoordelikheid oor alle
regeringsfere heen. Die nasionale en provinsiale regering stel
wetgewing en beleid vas terwyl die Stad vir die beplanning,
ontwerp en bestuur van die meeste plaaslike paaie
verantwoordelik is.

8. Hoe kan inwoners, besighede en die organisasies in die burgerlike
samelewing padveiligheid in Kaapstad ondersteun?

a. Gemeenskappe, besighede en organisasies kan 'n vennootskap
met die Stad aangaan, plaaslike veiligheidsinisiatiewe
ondersteun en aan openbaredeelnameprosesse deelneem om
veiliger strate te help skep.

9. Hoe sal vordering gemeet worde

a. Vordering sal gemeet word deur duidelike aanwysers te gebruik
so00s vermindering in padsterftes en ernstige beserings, gesteun
deur die monitering van ongelukdata, toepassingsprestasie en
veiligheidsprogramme.

10. Watter tipe terugvoering verlang die Stad vir hierdie
openbaredeelnameproses?

a. Die Stad vra terugvoering oor die RSS se oorkoepelende rigting,
prioriteite en voorgestelde benadering tot die verbetering van
padveiligheid. Dit sluit in kommentaar oor die visie,
rigtinggewende beginsels en strategiesefokusgebiede, en of dit
doeltreffend is vir die padveiligheidsuitdagings wat in Kaapstad
ondervind word.

11.Kan ek kommentaar oor algemene of spesifieke kommer in my buurt
indien of moet my kommentaar net met die RSS verband hou?

a. Inwoners is welkom om algemene of plaaslike
padveiligheidskommer uit te spreek maar terugvoering moet
gefokus wees op hoe hierdie ervarings met die RSS se
oorkoepelende benadering, prioriteite en beginsels verband
hou.

12.Wat is die verskil tussen 'n diensversoek en kommentaar oor beleid?

a. 'n Diensversoek het met 'n spesifieke kwessie op die grond te
doen en word deur die Stad se dienskanale hanteer. In hierdie
geval sal kommentaar oor beleid terugvoering oor die RSS
beteken.

13.Kan ek nuwe idees voorstel of net kommentaar lewer op wat reeds in
die konsep-RSS ise

a. Inwoners en belanghebbendes kan kommentaar lewer oor die
voorstelle in die konsep-RSS en nuwe idees voorstel, mits die
terugvoering verband hou met die oorkoepelende
padveiligheidsbenadering, prioriteite en die rigting wat die Stad
op 'n strategiese vlak moet inslaan.

14.Kan ek foto’s, bewyse of voorbeelde saam met my kommentaar
indien?

a. Die oplaai van aanhangsels hang van die platform af. As jy die
“Sé jou sé"-blad gebruik om kommentaar te lewer, sal jy nie
enige aanhangsel kan oplaai nie.

15.Sal my kommentaar individueel erken word en direk beantwoord
word?
a. Al die individue wat op die proses kommentaar lewer, sal 'n e-
pos met die uitkoms daarvan ontvang, wat 'n
antwoorddokument sal insluit.

